ԱՄՓՈՓԱԹԵՐԹ
«ԱՆՁԱՆՑ ԱՐՏԱՔԻՆ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆԸ ՎԵՐԱԲԵՐՈՂ՝ ՄԱՔՍԱՅԻՆ ՀՍԿՈՂՈՒԹՅՈՒՆ ԻՐԱԿԱՆԱՑՆԵԼՈՒ ՀԱՄԱՐ ԱՆՀՐԱԺԵՇՏ՝ ԲԱՆԿԱՅԻՆ ՀԱՇԻՎՆԵՐԻ ԱՌԿԱՅՈՒԹՅԱՆ ԵՎ ՀԱՇՎԵՀԱՄԱՐՆԵՐԻ, ԻՆՉՊԵՍ ՆԱԵՎ ԴՐԱՄԱԿԱՆ ՀՈՍՔԵՐԻ ՎԵՐԱԲԵՐՅԱԼ ՓԱՍՏԱԹՂԹԵՐ ԵՎ ՏԵՂԵԿՈՒԹՅՈՒՆՆԵՐ ՍՏԱՆԱԼՈՒ ՆՊԱՏԱԿՈՎ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ԲԱՆԿԵՐԻՆ ԿԱՏԱՐՎՈՂ ՀԱՐՑՄԱՆ ՁԵՎԸ ԵՎ ՓԱՍՏԱԹՂԹԵՐԻ ՈՒ ՏԵՂԵԿՈՒԹՅՈՒՆՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության ֆինանսների նախարարություն
	08.06.2023թ.

	
	01/2-1/10990-2023

	Դիտողություններ և առաջարկություններ չկան:
	Ընդունվել է ի գիտություն։

	2. Հայաստանի Հանրապետության էկոնոմիկայի նախարարություն
	06.06.2023թ.

	
	04/10466-2023

	Առարկություններ և առաջարկություններ չկան:
	Ընդունվել է ի գիտություն:

	3. Հայաստանի Հանրապետության կենտրոնական բանկ
	07.07.2023թ.

	
	15.1-07/220-23

	1.	առաջին հերթին ցանկանում ենք նշել, որ Նախագծով որևէ կերպ չի նախատեսվել բանկային գաղտնիք կազմող տեղեկատվության փոխանցման որևէ կառուցակարգ, ինչով պայմանավորված գտնում ենք, որ անհրաժեշտ է հստակեցնել նման տեղեկատվության փոխանակման ամբողջ գործընթացը՝ այդ թվում զգայուն տեղեկատվությունն իրավասու անձին փոխանցումը հնարավորինս անվտանգ կազմակերպելու նպատակով։ Առաջարկում ենք ներդնել անվտանգության միջազգային ստանդարտներին համապատասխան համակարգ՝ տեղեկատվությունը անվտանգ փոխանակելու համար․  
2.	առաջարկում ենք Նախագծի վերնագրում, ինչպես նաև Նախագծի հետագա տեքստում օգտագործվող բառերը շարադրել հետևյալ խմբագրությամբ․ «Արտաքին տնտեսական գործունեության վերաբերյալ մաքսային հսկողություն իրականացնելու համար անհրաժեշտ՝ բանկային հաշիվների առկայության և հաշվեհամարների, ինչպես նաև դրամական հոսքերի վերաբերյալ փաստաթղթեր և տեղեկություններ ստանալու նպատակով մաքսային մարմինների կողմից բանկերին կատարվող հարցման ձևը և փաստաթղթերի ու տեղեկությունների ցանկը»։ Առաջարկը պայմանավորված է այն հանգամանքով, որ «Մաքսային կարգավորման մասին» ՀՀ օրենքի (այսուհետ նաև՝ Օրենք) 206-րդ հոդվածում հստակ ամրագրված է, որ բանկային գաղտնիք կազմող տեղեկատվությունը հնարավոր է ստանալ բացառապես անձանց արտաքին տնտեսական գործունեության նկատմամբ մաքսային հսկողության իրականացման նպատակով.
	Բացի այդ՝ առաջարկում ենք Նախագծով նախատեսել որևէ կառուցակարգ, ինչի շնորհիվ ՀՀ տարածքում գործող բանկերը հնարավորություն կունենան հավաստիանալ, որ նշված հարցումները վերաբերում են մաքսային հսկողություն անցնող արտաքին տնտեսական գործունեության իրականացնող սուբյեկտներին՝ բացառելու համար ՀՀ քրեական օրենսգրքի 279-րդ հոդվածով նախատեսված հնարավոր դեպքերը.
3.	Առաջարկում ենք Նախագծի հավելվածով հաստատվող աղյուսակի 4-րդ տողում «ժամանակահատվածի համար» բառերից հետո լրացնել «որը չի կարող տարբերվել մաքսային հսկողությամբ ստուգմամբ ընտրված ժամանակահատվածից» բառերը.
4.	Նախագծի հավելվածով հաստատվող աղյուսակի 5-րդ տողում, ինչպես նաև այն բոլոր այն տողերում որտեղ օգտագործվում է «քաղվածք» բառը, առաջարկում ենք փոխարինել «դրամական հոսքերի վերաբերյալ վճարահաշվարկային փաստաթղթեր, որոնք պարունակում են բանկային հաշիվներում առկա մնացորդների վերաբերյալ տեղեկատվություն» բառերով, քանի որ Օրենքով «քաղվածքի» տրամադրման պահանջ կամ այդպիսի եզրույթ առհասարակ չի օգտագործվում։
5.	 Նախագծի հավելվածով հաստատվող աղյուսակի 6-րդ տողում «գործառնությունների (գործարքների) վճարային փաստաթղթերի վավերացված պատճեններ,» բառերը առաջարկում ենք փոխարինել «վճարահաշվարկային փաստաթղթեր, որոնք միայն հաստատում (հավաստում) են գործարքների կատարումը և (կամ) տեղեկատվություն են պարունակում կատարված գործարքների վերաբերյալ`» բառերով, իսկ «դրանց համար հիմք հանդիսացող, առնչվող փաստաթուղթ (փաստաթղթեր),» բառերը հանել, քանի որ նման գործարքները հիմնականում հիմքեր չեն ունենում, այլ պարունակում է կարգադրություն վճարահաշվարկային համակարգի մասնակցին` դրամական միջոցները մուտքագրելու, ելքագրելու կամ փոխանցելու վերաբերյալ և իրականացվում են օրինակ էլեկտրոնային՝ հեռահար եղանակով։
6.	Հասկանալի չէ Նախագծի հավելվածով հաստատվող աղյուսակի 7-րդ  և 8-րդ տողերում սահմանված «այլ հաշիվ» հասկացության նշանակությունը, ինչով պայմանավորված առաջարկում ենք նման եզրույթ չկիրառել։
	1) Ընդունվել է, Նախագիծը լրացվել է երկրորդ կետով։







2) Ընդունվել է, կատարվել է փոփոխություն։ Միաժամանակ, նախագծով նախատեսվում է համապատասխան հարցման ձևի սահմանում, իսկ հարցման իրականացման հնարավորությունը սահմանված է օրենքով, հետևաբար լրացուցիչ կառուցակարգերի սահմանման անհրաժեշտությունը բացակայում է։















3) Ընդունվել է, կատարվել է համապատասխան փոփոխություն։


4) Ընդունվել է, կատարվել է համապատասխան փոփոխություն։






5) Ընդունվել է, կատարվել է փոփոխություն։












6) Ընդունվել է, նախագծի նշված կետերում կատարվել են համապատասխան փոփոխություններ։

	4. Հայաստանի Հանրապետության արդարադատության նախարարություն
	06.07.2023թ.

	
	/27.4/31983-2023

	1․ Նախագծի հավելվածում անհրաժեշտ է պահպանել «Նորմատիվ իրավական ակտերի մասին» օրենքի 16-րդ հոդվածի 8-րդ մասի պահանջները, ըստ որի՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:»:
	2. Հավելվածում անհրաժեշտ է պահպանել նաև «Նորմատիվ իրավական ակտերի մասին» օրենքի 14-րդ հոդվածի 5-րդ մասով նախատեսված համարակալման կանոնները, ըստ որի՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»: 
	Միևնույն ժամանակ Հավելվածի աղյուսակի 6-րդ կետում «տողում» բառը անհրաժեշտ է փոխարինել «կետում» բառով: Սույն դիտողությունը վերաբերում է ամբողջ Հավելվածին:
	Անհրաժեշտ է համարակալել նաև 10-րդ կետին հաջորդող պարբերությունները՝ նկատի ունենալով վերոնշյալ իրավակարգավորումները:
	3. Հավելվածում «Լրացման ցուցումներ» բառերը անհրաժեշտ է գրել մեծատառերով՝ որպես գլխի վերնագիր՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջները, ըստ որի՝ «Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:»:

	1.  Ընդունվել է, կատարվել է համապատասխան փոփոխություն։





2. Ընդունվել է, կատարվել են համապատասխան փոփոխություններ։















	

3. Ընդունվել է, կատարվել է համապատսխան փոփոխություն։

	5. Ֆինանսատնտեսական նախարարական կոմիտեի 08․08․2023թ․ կայացած նիստում քննարկման արդյունքներով Հայաստանի Հանրապետության կենտրոնական բանկի կողմից ներկայացված առաջարկներ
	

	
	

	1․ Նախագծի վերնագրից հանել վճարահաշվարկային համակարգի մասնակիցներին վերաբերող նորմերը։
2․ Նախագծի 2-րդ կետում նախատեսել, որ բանկային գաղտնիք պարունակող տեղեկատվության փոխանակումն իրականացվում է Հայաստանի Հանրապետության կենտրոնական բանկի հետ համաձայնեցված կարգով։
	  1․ Ընդունվել է, կատարվել են փոփոխություններ։ 

[bookmark: _GoBack]  2․ Ընդունվել է, կատարվել է փոփոխություն։



